ՀԻՄՆԱՎՈՐՈՒՄ
ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆ
ԿԱՏԱՐԵԼՈՒ ՄԱՍԻՆՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
 
1. Կարգավորման ենթակա խնդիրը.
[bookmark: _GoBack]ՀՀ պետական եկամուտների կոմիտեի և «ԳՈՎԹԵՔ» սահմանափակ պատասխանատվությամբ ընկերության (համատեղ գործունեության՝ կոնսորցիումի 2025 թվականի մարտի 27-ի պայմանագիր «ՎԻ ԻՔՍ ՍՈՖԹ» սահմանափակ պատասխանատվությամբ ընկերության հետ) միջև կնքված պայմանագրով ընկերությունն ստանձնել է ՀՀ պետական եկամուտների կոմիտեի կարիքների համար Հայաստանի Հանրապետության հարկային ռեզիդենտի կարգավիճակի հաստատման մասին տեղեկանքների տրամադրման գործընթացի պարզեցման ավտոմատացված համակարգի ստեղծումը։ Համաձայն ՀՀ հարկային օրենսգրքում փոփոխություններ և լրացում կատարելու մասին» ՀՀ օրենքի (13.10.2025թ. ՀՕ-377-Ն)՝ հարկ վճարողները և ֆիզիկական անձինք 2025 թվականի դեկտեմբերի 4-ից այլևս ՀՀ ռեզիդենտի կարգավիճակի հաստատման մասին դիմումները ներկայացնում և համապատասխան տեղեկանքներն ստանում են բացառապես էլեկտրոնային եղանակով՝ նոր ստեղծված համակարգի՝ Պետական եկամուտների ոլորտի թվային ծառայությունների հարթակի ( https://e-services.src.am ) միջոցով։ 
Գնման պայմանագրով նախատեսված էր ստեղծել նոր էլեկտրոնային հարթակ, որի միջոցով հարկ վճարողները և ֆիզիկական անձինք պետք է ՀՀ ռեզիդենտի կարգավիճակի հաստատման մասին տեղեկանքներ ստանալու դիմումները ներկայացնեին և տեղեկանքները ստանային էլեկտրոնային եղանակով։ Տեղեկանքները պետք է պարունակեին QR կոդեր և հսկիչ ծածկագիր, ինչպես նաև, անհրաժեշտության դեպքում, տեղեկանքները կարող էին տրամադրվել ռուսերեն և անգլերեն լեզուներով։ 
Նոր ստեղծվող էլեկտրոնային հարթակի ներդրումը նախատեսում էր փոփոխություններ  Հայաստանի Հանրապետության պետական եկամուտների կոմիտեի «Հարկատու 3» և ՀՀ ՊԵԿ պաշտոնական էլեկտրոնային կայքի «Հաշվետվությունների ներկայացում և հաշվարկային փաստաթղթերի դուրսգրում» համակարգերում, ՊԵԿ պաշտոնական էլեկտրոնային կայքում (համապատասխան էջի միջոցով տրամադրված տեղեկանքների վերաբերյալ տեղեկատվության ստացում), ինչպես նաև ՀՀ ռեզիդենտի կարգավիճակի հաստատման մասին տեղեկանքի ձևատեսքի մշակում։ 
Նոր համակարգի ներդրումը պետք է իրականացվեր 2 փուլով՝ -	1-ին փուլ՝ ՀՀ հարկային ռեզիդենտ հանդիսացող կազմակերպությունների և անհատ ձեռնարկատերերի համար էլեկտրոնային եղանակով տեղեկանքների տրամադրման գործընթացի պարզեցում և 2-րդ փուլ՝ ՀՀ հարկային ռեզիդենտ հանդիսացող ֆիզիկական անձանց համար էլեկտրոնային եղանակով տեղեկանքների տրամադրման գործընթացի պարզեցում։

2. Ընթացիկ իրավիճակը և իրավական ակտի ընդունման անհրաժեշտությունը.
ՀՀ-ում պետական գրանցում ստացած կազմակերպությունները, ՀՀ-ում հաշվառված անհատ ձեռնարկատերերը և ֆիզիկական անձինք՝ ՀՀ ռեզիդենտ համարվելու վերաբերյալ տեղեկանք ստանալու նպատակով (այդ թվում՝ 2025 թվականին նախորդող տարիների համար), 2025 թվականի դեկտեմբերի 4-ից դիմումները ներկայացնում են բացառապես էլեկտրոնային եղանակով՝ https://e-services.src.am հարթակի միջոցով և նույն հարթակի միջոցով վերջիններիս տրամադրվում է ՀՀ ռեզիդենտ հանդիսանալու վերաբերյալ տեղեկանք։ Ընդ որում՝
· ՀՀ-ում պետական գրանցում ստացած կազմակերպություններին և անհատ ձեռնարկատերերին տեղեկանքը տրամադրվում է նույն պահին ինքնաշխատ եղանակով, 
· ֆիզիկական անձանց դեպքում հարկային մարմինը, դիմումի հիման վրա, ստուգում է ՀՀ հարկային ռեզիդենտ հանդիսանալը հավաստող տեղեկատվությունը և դիմումը ներկայացնելու օրվան հաջորդող երկու աշխատանքային օրվա ընթացքում տրամադրում է համապատասխան տեղեկանքը։
· օտարերկրյա պետության օրենսդրությամբ սահմանված՝ ռեզիդենտության փաստը հաստատող տեղեկանքի ձև ներկայացնելու դեպքում տեղեկանքը տրամադրվում է երկու աշխատանքային օրվա ընթացքում։
Տրամադրվող տեղեկանքը պարունակում է էլեկտրոնային հսկիչ ծածկագիր և QR կոդ։ ՊԵԿ պաշտոնական կայքում ստեղծվել է առանձին էջ՝ «ՀՀ ռեզիդենտի կարգավիճակի հաստատման մասին տեղեկանքներ», որտեղ հնարավոր է ստուգել տեղեկանքների վավերականությունը՝ մուտքագրելով հսկիչ ծածկագիրը կամ սկանավորելով QR կոդը։ Հարկային մարմնի ղեկավարի հրամանով հաստատվել են ՀՀ ռեզիդենտի կարգավիճակի հաստատման մասին տեղեկանք ստանալու համար ներկայացվող դիմումների և տեղեկանքների ձևաչափերը։
Նոր համակարգը ներդրվել է «Պետական եկամուտների ոլորտի թվային ծառայությունների հարթակ»-ում (https://e-services.src.am)՝ պահպանելով ծրագրի ֆունկցիոնալ նշանակությունը, տեխնիկական պահանջները և վերջնական արդյունքը՝ առանց պայմանագրի առարկայի էական փոփոխության։ Համակարգը նախատեսում է հետագա ինտեգրման հնարավորություն ՀՀ ՊԵԿ «Հարկատու 3» և «Հաշվետվությունների ներկայացում և հաշվարկային փաստաթղթերի դուրսգրում» համակարգերին, սակայն ներկա փուլում ինտեգրումը չի կատարվել։
Համակարգը ներդրվել է մեկ փուլով՝ 2025 թվականի դեկտեմբերի 1-ին։ 
Հաշվի առնելով վերոգրյալը և հիմք ընդունելով այն հանգամանքը, որ օրենսդրական փոփոխություններն ուժի մեջ են մտել 2025 թվականի դեկտեմբերի 4-ից՝ անհրաժեշտություն է առաջացել մշակել «Գնման պայմանագրում փոփոխություններ կատարելու մասին» ՀՀ կառավարության որոշման նախագիծ՝ ծառայությունների մատուցման ժամկետները նույնականացնելու (սահմանելով նախկինում նախատեսված 2-րդ փուլի ժամկետը), ծառայությունների մատուցումը մեկ փուլով կազմակերպելու և ռեզիդենտ հանդիսանալու վերաբերյալ դիմումների ընդունումն ու տեղեկանքների տրամադրումը նոր ներդրված հարթակի միջոցով իրականացնելու նպատակով։ 
Միաժամանակ հարկ է նշել, որ տեխնիկական բնութագրով նախատեսված գնման առարկան՝ նոր համակարգը, ամբողջությամբ ստեղծված է և գործում է։ Դիմումների ներկայացումն ու տեղեկանքների տրամադրումն իրականացվում են էլեկտրոնային եղանակով՝ անհրաժեշտության դեպքում նաև ռուսերեն և անգլերեն լեզուներով։ Տեղեկանքները պարունակում են QR կոդեր և հսկիչ ծածկագրեր, որոնց միջոցով հնարավոր է ստուգել դրանց վավերականությունը համապատասխան էլեկտրոնային հարթակում։ Ընդհանուր առմամբ՝
· ծրագրային լուծումը ապահովում է տեխնիկական բնութագրով սահմանված բոլոր գործառույթների լիարժեք իրականացումը, 
· պահպանված են ծրագրի որակական, տեխնիկական և շահագործման ցուցանիշները, 
· փոփոխությունները չեն հանգեցնում գնման առարկայի էական փոփոխության, 
· պայմանագրային գնի փոփոխություն չի առաջանում։ 
Միևնույն ժամանակ, պայմանագրով նախատեսված առանձին ծառայությունների կատարման ձևաչափի փոփոխությունը հանգեցրել է տեխնիկական առաջադրանքով սահմանված շրջանակի շուրջ 20 տոկոս փոփոխության։
Մասնավորապես՝
	Հ/Հ
	Ներդրվող ծառայությունները՝ համաձայն պայմանագրի
	Մասնաբաժինը (%)
	Կարգավիճակը
	Իրականացված աշխատանքը

	1.
	Համակարգի ստեղծման համար անհրաժեշտ տեխնիկական առաջադրանքի մշակում և համակարգի գործարկում՝ հիմք ընդունելով Հայաստանի Հանրապետության հարկային օրենսգրքի (այսուհետ՝ Օրենսգիրք) 314-րդ, 350-րդ հոդվածներում և Հայաստանի Հանրապետության կառավարությանն առընթեր պետական եկամուտների կոմիտեի նախագահի 2018թ. հունիսի 8-ի «Կազմակերպությունների և ֆիզիկական անձանց Հայաստանի Հանրապետության ռեզիդենտի կարգավիճակը հաստատող տեղեկանքի ձևը հաստատելու մասին» N 345-Ն հրամանում կատարվող փոփոխությունները։
	62 %
	Կատարվել է տեխնիկական բնութագրին համապատասխան։
	Մշակվել է համակարգի տեխնիկական առաջադրանքը՝ հաշվի առնելով ՀՀ հարկային օրենսգրքով և ՀՀ ՊԵԿ նախագահի 08.06.2018թ. N 345-Ն հրամանով սահմանված դրույթները, գործընթացներն ու անհրաժեշտ տվյալների կազմը։

	2
	Փոփոխություններ՝
	
	
	

	2.1
	Հայաստանի Հանրապետության պետական եկամուտների կոմիտեի «Հարկատու 3» համակարգում։

ՀՀ ռեզիդենտի կարգավիճակի հաստատման մասին տեղեկանքների տրամադրման համար ներկայացված դիմումների որոնման և դիտման, ինչպես նաև տրամադրված տեղեկանքների մասին տեղեկատվություն։
	10 %
	Իրագործվել է այլընտրանքային ծրագրակազմով։
	Տեխնիկական առաջադրանքով նախատեսված գործառութային մասը ապահովված է, փոփոխված է միայն գործառույթի իրականացման միջավայրը։

ՀՀ ռեզիդենտ համարվող իրավաբանական և ֆիզիկական անձանց բազան տեղափոխվել է «Mulberry» փաստաթղթաշրջանառության համակարգ՝ «Ռեզիդենտի տեղեկանքներ» էջ։

Նոր ստեղծված համակարգն ունի «Հարկատու 3» համակարգ ինտեգրման հնարավորություն։

	2.2
	ՀՀ ՊԵԿ պաշտոնական էլեկտրոնային կայքի  (https://src.am) «Հարկ վճարողների փնտրման համակարգ» էջում։
	3 %
	Իրագործվել է առավել բարելավված պայմաններով։
	ՀՀ ՊԵԿ պաշտոնական էլեկտրոնային կայքում առկա է «ՀՀ ռեզիդենտի կարգավիճակի հաստատման մասին տեղեկանքներ» էջ, որը հնարավորություն է տալիս ստուգելու տրամադրված տեղեկանքի վավերականությունը։ Փաստաթղթի վավերականությունը հնարավոր է ստուգել նաև անցնելով փաստաթղթի վրա տեղակայված QR կոդով։

	2.3
	ՀՀ ՊԵԿ պաշտոնական էլեկտրոնային կայքի «Հաշվետվությունների ներկայացում և հաշվարկային փաստաթղթերի դուրսգրում» էջում (https://file-online.taxservice.am )։

ՀՀ ռեզիդենտի կարգավիճակի հաստատման մասին էլեկտրոնային դիմումի ներկայացման հնարավորություն, համակարգի կողմից համապատասխան ծածկագրերով գեներացվող QR կոդեր պարունակող տեղեկանքների ստացման և էջում տեղադրման հնարավորություն։ Էջում նախատեսել նաև ըստ ժամանակաշրջանների (տարիների) համապատասխան տեղեկատվության որոնման և դիտման հնարավորություն։
	10 %
	Իրագործվել է այլընտրանքային ծրագրակազմով։
	Տեխնիկական առաջադրանքով նախատեսված գործառութային մասը ապահովված է, փոփոխված է միայն գործառույթի իրականացման միջավայրը։
 
Համակարգը ներդրվել է «Պետական եկամուտների ոլորտի թվային ծառայությունների հարթակ»-ում ( https://e-services.src.am )՝ պահպանելով ծրագրի ֆունկցիոնալ նշանակությունը, տեխնիկական պահանջները և վերջնական արդյունքը:

Նոր ստեղծված համակարգն ունի «Հաշվետվությունների ներկայացում և հաշվարկային փաստաթղթերի դուրսգրում» համակարգ ինտեգրման հնարավորություն։

	2.4
	ՀՀ հարկային ռեզիդենտի կարգավիճակի հաստատման մասին տրամադրվող տեղեկանքի էլեկտրոնային ձևատեսքի մշակում։
	5 %
	Կատարվել է տեխնիկական բնութագրին համապատասխան։
	Մշակվել են ՀՀ ռեզիդենտի կարգավիճակի հաստատման մասին տրամադրվող տեղեկանքի ձևատեսքը՝ հայերեն, հայերեն-անգլերեն և հայերեն-ռուսերեն։

	3
	Ներդրված համակարգի երաշխիքային սպասարկում՝ ծրագրի հանձնում-ընդունումից հետո՝ 365 օրացուցային օրվա ընթացքում։
	10 %
	Կատարման ենթակա է համակարգի ընդունումից հետո։
	Երաշխիքային սպասարկում։



	3․ Առաջարկվող կարգավորման բնույթը․
	Նախատեսվում է ընդունել նորմատիվ իրավական ակտ՝ հիմք ընդունելով «Նորմատիվ իրավական ակտերի մասին» ՀՀ օրենքի 2-րդ հոդվածի 1-ին մասի 1-ին կետը:  Փոփոխության կատարման համար հիմք է ընդունվել «ՀՀ հարկային օրենսգրքում փոփոխություններ և լրացում կատարելու մասին» ՀՀ օրենքը (13.10.2025թ. ՀՕ-377-Ն), որն ուժի մեջ է մտել 04 դեկտեմբերի 2025թ.-ից, ինչպես նաև 2025 թվականի ապրիլի 13-ին  կնքված ՀՀ ՊԵԿ-ԲՄԽԾՁԲ-2025/1 պետական գնման պայմանագիրը։
Առաջարկվում է պայմանագրում կատարել հետևյալ փոփոխությունները՝
ա) ծառայության մատուցման փուլերի վերանայում․
Սահմանել մեկ փուլ՝ նախկինում նախատեսված երկու փուլերի փոխարեն։ Գործնական իրականացման ընթացքում վերանայվել է փուլային ներդրման մոդելը, և որոշվել է, որ էլեկտրոնային հարթակի միջոցով ՀՀ ռեզիդենտ հանդիսացող իրավաբանական և ֆիզիկական անձանց կարգավիճակի հաստատման վերաբերյալ տեղեկանքների տրամադրումն իրականացվի նույն ժամկետում՝ մեկ միասնական փուլով։ 
բ) էլեկտրոնային հարթակների մասով փոփոխություն
«Հարկատու 3»-ի և «Հաշվետվությունների ներկայացման էլեկտրոնային համակարգ»-ի փոխարեն էլեկտրոնային համակարգը ներդրվել է «Պետական եկամուտների ոլորտի թվային ծառայությունների հարթակ»-ում (https://e-services.src.am)՝ պահպանելով ծրագրի ֆունկցիոնալ նշանակությունը, տեխնիկական պահանջները և վերջնական արդյունքը՝ առանց պայմանագրի առարկայի էական փոփոխության։ Միաժամանակ, ՀՀ ռեզիդենտ համարվող իրավաբանական և ֆիզիկական անձանց տվյալների բազան տեղափոխվել է «Mulberry» փաստաթղթաշրջանառության համակարգ՝ «Ռեզիդենտի տեղեկանքներ» բաժին։ 
գ) տեղեկանքների իսկության ստուգման գործընթացի բարելավում
ՊԵԿ պաշտոնական կայքում «Հարկ վճարողների փնտրման համակարգ» էջում առկա՝ ՀՀ ռեզիդենտության վերաբերյալ տեղեկանքների իսկության ստուգման հնարավորությունը տեղափոխվել է կայքի նոր ստեղծված՝ «ՀՀ ռեզիդենտի կարգավիճակի հաստատման մասին տեղեկանքներ» էջ։ Նոր էջը ապահովում է առավել մատչելի և հարմարավետ օգտագործում, մասնավորապես՝ օտարերկրյա պետությունների կողմից ռեզիդենտության սերտիֆիկատների իսկության ստուգման նպատակով։
Ընդ որում, նոր ստեղծվող համակարգը հետագայում հնարավոր կլինի ինտեգրել «Հարկատու 3» և «Հաշվետվությունների ներկայացման էլեկտրոնային համակարգ» համակարգերին։
3. Նախագիծը մշակող պատասխանատու մարմինը, ինչպես նաև, անհրաժեշտության դեպքում, նախաձեռնողի, հեղինակների և մշակմանը մասնակցող անձանց մասին տեղեկություններ.
Նախագիծը մշակվել է Հայաստանի Հանրապետության պետական եկամուտների կոմիտեի կողմից։
4. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
5. Նախագծի ընդունման կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին.
«Գնման պայմանագրում փոփոխություն կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի նվազեցում և եկամուտների ավելացում չի նախատեսվում:
6. Կապը ռազմավարական փաստաթղթերի հետ.
ՀՀ կառավարության 2019 թվականի դեկտեմբերի 12-ի «Հայաստանի Հանրապետության պետական եկամուտների կոմիտեի զարգացման և վարչարարության բարելավման ռազմավարությունը և դրանից բխող միջոցառումների ծրագիրը հաստատելու մասին» N 1830-Լ որոշմամբ հաստատված Հավելված N 1-ի 2.2.11-րդ կետով սահմանված  «Միջազգային հարկային համաձայնագրերի կիրառման մակարդակի բարելավում» միջոցառման «դ. ՀՀ ռեզիդենտ հանդիսացող անձանց համար ռեզիդենտության հավաստագրեր ստանալու նպատակով էլեկտրոնային հարթակի ստեղծում» գործողություն։
ՀՀ կառավարության 2021 թվականի նոյեմբերի 18-ի «Հայաստանի
Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշմամբ հաստատված Պետական եկամուտների կոմիտեի կողմից իրականացվող 1.13 կետով սահմանված միջոցառում՝ «Ռեզիդենտության սերտիֆիկատի տրամադրման ավտոմատացում»։

